
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মৃত্যুর পরে



যদি কোথা থাকে লেশ

জীবন-স্বপ্নের শেষ
তাও যাক্ মরে।

তুলিয়া অঞ্চলখানি

মুখ পরে দাও টানি’,
ঢেকে দাও দেহ।

করুণ মরণ যথা,

ঢাকিয়াছে সব ব্যথা,
সকল সন্দেহ।


বিশ্বের আলোেক যত

দিগ্বিদিকে অবিরত
যাইতেছে ব’য়ে,

শুধু ওই আঁখিপরে

নামে তাহা স্নেহভরে
অন্ধকার হ’য়ে।

জগতের তন্ত্রীরাজি

দিনে উচ্চে উঠে বাজি
রাত্রে চুপে চুপে,

সে শব্দ তাহার পরে

চুম্বনের মত পড়ে
নীরবতারূপে।

	        এই পাতাটি অন্য কোনো ভাষায় উপলব্ধ নয়।

